
GOUVÈNÈ CUOMO ANONSE $3,45 MILYON DOLA NAN SIBVANSYON POU RELANSE KOMINOTE ZÒN 

ENDISTRIYÈL YO TE AFEKTE YO 

Pwogram “Brownfield Opportunity Areas” Pral Kreye Anpil Djòb, epi L ap Re‐devlope Katye yo ki 

toupatou nan Eta a 

 

Jodi a, Gouvènè Andrew M. Cuomo te anonse $3,45 milyon dola nan sibvansyon nan pwogram 

“Brownfield Opportunity Areas” (BOA) pou 15 kominote ki toupatou nan eta a. Sibvansyon yo pral ede 

kreye anpil djòb, sipòte reyabilitasyon anviwònman an, relanse kominote yo, epitou ogmante asyèt 

fiskal la nan katye pòv zòn endistriyèl yo te afekte yon fason negatif. 

 

Zòn endistriyèl yo se pwopriyete kache kote kontaminasyon te jennen re‐devlopman, sa ki lakòz 

pwopriyete tounen fose drenaj pou ekonomi an ak anviwònman an. Sibvansyon BOA yo sipòte pwogram 

ki vize pou re‐devlope zòn endistriyèl yo.  

 

Gouvènè Cuomo di konsa, “Lè nou fè zòn endistriyèl yo tounen kote enteresan ki atire envestisman ak 

kreye anpil djòb sa reprezante yon lòt etap nan misyon nou pou rebati ekonomi Eta New York. 

Sibvansyon sa yo pral relanse kominote yo ki toupatou nan eta a, y ap bay posiblite pou devlopman 

ekonomik enpòtan, epitou y ap pèmèt biznis yo ak katye yo devlope yon fwa ankò. Lè chak kominote sa 

yo repare, Eta New York kòm yon ansanm pral pwospere.” 

 

Sibvansyon BOA sipòte plizyè kalite aktivite pou pèmèt relans lan, tankou:  

• rechèch sou kondisyon kontaminasyon zòn nan 

• evalyasyon konsekans sou anviwònman an  

• etid ekonomik ak etid mache pou detèmine pi bon itilizasyon zòn endistriyèl la ak espas ki vid yo 

• plan re‐devlopman pou zòn estratejik yo  

• maketing pou atire enterè devlopè  

• fowòm piblik ak lòt posiblite pou patisipasyon piblik la  

• lòt aksyon pou ankouraje envestisman, netwayaj, ak re‐devlopman ki asoye avèk zòn 

endistriyèl yo 

Sekretè Eta a, Cesar A. Perales, di konsa, “Pwogram ‘Brownfield Opportunity Areas’ kreye estrateji ki klè 

ak efikas pou re‐devlopman, epitou li pote yon bon avni pou kominote a, envestisè yo, ak devlopè yo, 

pou pèmèt relans katye yo avèk siksè. Nou kontan poutèt nou fè yon patenarya avèk kominote ki 

toupatou nan eta a pou relanse zòn ki kontamine yo, epitou pou ankouraje kwasans ekonomik.” 

 

Manm Komisyon Depatman Pwoteksyon Anviwònman, Joe Martens, di konsa, “Sibvansyon Brownfield 

Opportunity ap travay nan tèt ansanm avèk pwogram netwayaj Zòn endistriyèl DEC lè yo idantifye 

estrateji pou elimine baryè pou re‐devlopman. Sibvansyon sa yo pral kòmanse pwosesis la pou re‐sible 

zòn ki afekte nan anviwònman yo pou yo ka jwenn posiblite pwodiktif pou kwasans ekonomik.” 

 

Senatè Mark Grisanti, Prezidan Komite Sena a pou Pwoteksyon Anviwònman, di konsa, “Pwogram 

‘Brownfield Opportunity Areas’ Gouvènè Cuomo prale lwen pou relanse kominote ki toupatou nan eta 

sa a. Sibvansyon sa yo pral sipòte pwogram k ap fè zòn endistriyèl kontamine yo tounen zòn ki adapte 

pou anviwònman an pou itilizasyon piblik ak prive, epitou pou envestisman. Pwogram Gouvènè a pral 

ankouraje biznis ak devlopman ekonomik ki trè nesesè nan katye lokal yo, epitou mwen bat bravo pou li 

pou kalite dirijan li sou pwoblèm enpòtan sa a.” 

 

Manm Asanble Bob Sweeney, Prezidan Komite Asanble a pou Pwoteksyon Anviwònman, di konsa, “Tout 

katye ki afekte nan Eta New York se kay pou zòn endistriyèl yo, pwopriyete kontamine ki pa fè anyen epi 

ki jennen kwasans lokal. Avèk pwogram ‘Brownfield Opportunity Areas’ Gouvènè Cuomo, kominote lokal 

yo pral jwenn bourad lajan ki nesesè pou aktivite re‐devlopman lokal, tankou rechèch nan zòn yo, 

evalyasyon konsekans sou anviwònman an, ak maketing pou atire envestisman. Mwen di Gouvènè 

Cuomo mèsi pou sipò li, epitou mwen pa ka tann pou kontinye travay nou ansanm.” 

 

Direktè Egzekitif New Partners for Community Revitalization, Jody Kass, di konsa, “Pwogram ‘Brownfield 

Opportunity Areas’ Gouvènè Cuomo a pral ede fè zòn endistriyèl ki anpeche kwasans kominote yo an 

zòn k ap ankouraje posiblite ekonomik. Sibvansyon sa yo pral pèmèt nou eksplwate tout posiblite 

kominote noun an nèt, epitou y ap pèmèt nou devlope zòn endistriyèl yo an pwopriyete ki sipòte 

kwasans biznis ak pwosperite katye yo.”  

 

Direktè Egzekitif NYC Environmental Justice Alliance, Eddie Bautista, di konsa, “Zòn endistriyèl yo se yon 

nuizans pou anviwònman an nan kominote ki toupatou nan eta nou an, epitou yo bloke devlopman 

katye yo ak biznis yo. Men, nan angajman lokal ak sipò eta a, zòn endistriyèl yo kapab sèvi pou fè vin gen 

yon kominote k ap vanse. Pwogram ‘Brownfield Opportunity Areas’ bay egzakteman sipò ki nesesè pou 

korije efè zòn endistriyèl yo sou anviwònman an, epitou pou chanje zòn yo nan yon fason ki ede 

kominote yo. Answit, pwogram sa a sipòte gwoup lokal ki konnen zòn yo pi byen. Mwen bat bravo pou 

Gouvènè Cuomo pou pwogram sa a, epi poutèt li montre fason pou gen devlopman biznis ki pwoteje 

anviwònman an.” 

 

Se Depatman Eta ki alatèt pwogram BOA. 

Men 15 kote k ap jwenn avantaj $3,45 milyon dola nan sibvansyon BOA: 

 

Western New York  

 

Vil North Tonawanda, North Tonawanda – $423.450 (Etap 3) 

Vil North Tonawanda pral fè yon Estrateji Egzekisyon pou yon zòn ki mezire 546 ak tè ki toutolon Rivyè 

Niagara ak Kannal Erie nan Zile Tonawanda. Premye enkyetid la se yon zòn endistriyèl komèsyal ki 

separe avèk teritwa kontinantal nan Rivyè Little, epi ki gen ladan enfrastrikti ki la lontan, bilding ki pase 

mòd oswa ki vid, ak kontaminasyon nan anviwònman an. Estrateji Egzekisyon an ap konsantre sou teknik 

ak aksyon espesifik y ap aplike pou pèmèt re‐devlopman ak itilizasyon yo vle a, tankou: dènye lwa sou 

dekoupaj an zòn ki ajou ak lòt lwa lokal; gid pou plan achitekti; evalyasyon sou fason yo ka reyalize re‐

devlopman ak lòt chwa pou plan zòn nan pou zòn estratejik espesifik; maketing zòn nan pou atire enterè 

devlopè; devlopman yon estrikti jesyon lokal pou asire egzekisyon plan an; epitou konfòmite avèk Lwa 

sou Evalyasyon Kalite Anviwònman Eta New York (SEQRA). 

 

Vilaj Gowanda, Gowanda – $71.100 (Etap 1) 

Vilaj Gowanda ap fè yon Etid Pre‐Pwopozisyon pou kòmanse abòde plis pase 20 zòn endistriyèl posib. 

Men kèk nan objektif prensipal relans kominote a: reyalizasyon yon envantè zòn endistriyèl yo, zòn ki vid 

yo, ak zòn ki abandone yo; epitou y ap chèche konnen sa kominote a panse pou mande kominote a 

remak li, epitou pou kòmanse detèmine pi bon re‐itilizasyon yo.  

 

Southern Tier 

 

Konte Broome, Endicott Johnson Industrial Spine – $305.000 (Etap 3) 

Konte Broome ap fè yon Estrateji Egzekisyon pou apeprè yon zòn ki mezire 222 ak tè, ki gen ladan 17 zòn 

endistriyèl ki nan Vilaj Vil Johnson ak nan Vil Binghamton. Objektif prensipal relans kominote a se pou: 

bay posiblite enteresan pou envestisman prive nan zòn estratejik yo; epi pou asire re‐devlopman an fèt 

nan yon mannyè ki konsistan avèk vizyon kominote a pou katye Endicott Johnson. Estrateji Egzekisyon 

an ap konsantre sou teknik ak aksyon espesifik y ap aplike pou asire envestisman ak re‐devlopman yo vle 

a, tankou: chanjman nan lwa lokal yo; gid pou plan achitekti; etid sou fason yo ka kreye mache ak lòt 

chwa pou modèl plan zòn nan pou zòn estratejik espesifik; maketing zòn nan pou atire enterè devlopè; 

kreyasyon yon estrikti jesyon lokal pou asire egzekisyon plan an; epitou konfòmite avèk SEQRA. 

 

North Country 

 

Konte St. Lawrence, Massena – $360.000 (Etap 2) 

Konte St. Lawrence ap fè yon Pwopozisyon pou yon zòn ki mezire apeprè 485 ak tè ki gen ladan yon zòn 

endistriyèl sou 200 ak tè ki nan Ti Vil Massena. Objektif prensipal relans kominote a se pou: idantifye epi 

evalye chwa ki apwopriye pou re‐itilizasyon k ap bay kontribisyon pozitif pou zòn nan; kreye anpil djòb, 

epi amelyore asyèt fiskal lokal la; divèsifye ekonomi lokal la; epitou reyalize revni nan zòn estratejik yo 

ak nan byen enfrastrikti yo. Finansman pwojè a ap ogmante solisyon san pran souf k ap fèt nan 

kolaborasyon avèk Ajans Federal pou Pwoteksyon Anviwònman, epitou li abòde kontaminasyon sòl ki 



Haitian Creole 

anplas, kontaminasyon dlo sifas, ak kontaminasyon dlo anba tè.  

 

Central New York  

 

Vil Auburn, Koridò Rivyè Owasco Anba‐Lavil – $389.338 (Etap 2) 

Vil Auburn ap fè yon Pwopozisyon pou yon Koridò Rivyè Owasco Anba‐Lavil ki mezire 562 ak tè, epi ki 

gen ladan omwen 13 zòn endistriyèl ak plizyè lòt pwopriyete ki vid. Objektif prensipal relans kominote a 

se pou devlope yon estrateji re‐devlopman ki baze sou mache epi ki kapab reyalize sou plan ekonomik 

pou re‐devlopman arebò rivyè a ak anba‐lavil la k ap ankouraje netwayaj ak retou zòn estratejik pou 

itilizasyon ekonomik pwodiktif ak itilizasyon sosyal. Pwojè sa a ap bati sou plan yo fèk adopte pou vil la, 

“Building a Sustainable Auburn.” 

 

Finger Lakes 

 

Rochester Group 14621 Neighborhood, Plan Relans 14621 – $194.850 (Etap 2) 

Group 14621 Community Association ap fè yon Pwopozisyon pou yon zòn ki mezire 757 ak tè ki nan nò 

Central Business District nan Vil Rochester. Zòn nan gen ladan 82 zòn endistriyèl yo konnen byen, oswa 

ki ka vin zòn endistriyèl ak zòn vid ki toupre Rivyè Genesee ak toutolon koridò endistriyèl ak komèsyal. 

Objektif prensipal pou kominote a se pou: re‐devlope zòn endistriyèl estratejik ak zòn vid yo pou relanse 

koridò endistriyèl ak komèsyal yo; pou ogmante revni taks ak travay; epitou pou amelyore katye kote 

moun abite yo.  

 

Capital Region 

 

Ajans Devlopman Endistriyèl Konte Greene, Catskill Creek – $104.100 (Etap 2) 

Ajans Devlopman Endistriyèl Konte Greene ap fè yon Pwopozisyon pou apeprè yon zòn ki mezire 198 ak 

tè ki gen ladan omwen 4 a 6 zòn endistriyèl ki toutolon Catskill Creek ak Rivyè Hudson nan Vilaj Catskill. 

Objektif prensipal la se pou vanse avèk vizyon vilaj la pou re‐devlopman lè yo fasilite rechèch, netwayaj, 

ak re‐devlopman zòn endistriyèl estratejik pou pèmèt itilizasyon ak biznis komite a pi renmen yo.  

 

Affordable Housing Partnership of the Capital Region, Inc., Sheridan Hollow Neighborhood – $90.000 

(Etap 1) 

Affordable Housing Partnership of the Capital Region ap yon Etid Pre‐Pwopozisyon pou apeprè yon zòn 

ki mezire 150 ak tè ki gen ladan zòn yo abandone nèt ak prezans apeprè 50 lòt zòn ki ka endistriyèl oswa 

zòn vid ki anpeche re‐devlopman nan katye Sheridan Hollow Albany. Objektif prensipal relans kominote 

a se pou: evalye kondisyon ekonomik ak kondisyon anviwònman ki la deja; epi detèmine posiblite re‐

devlopman ak pi bon itilizasyon zòn estratejik k ap gen yon enpak pozitif sou kominote a. 

 

Greater Glens Falls Local Development Corporation, Warren Street – $74.700 (Etap 1) 

Greater Glens Falls Local Development Corporation ap fè yon Etid Pre‐Pwopozisyon pou yon zòn ki 

mezire apeprè 730 ak tè ki gen ladan 30 zòn endistriyèl ak zòn yo pa itilize ase ki nan Koridò Warren 

Street, yon antre prensipal pou anba‐lavil vil la. Zòn Warren Street reprezante posiblite prensipal pou 

eksplwate dènye siksè relans lè yo ankouraje re‐devlopman toutolon koridò komèsyal ki konekte baz 

endistriyèl vil la ak anba‐lavil avèk pati lès New York ak Vermont. 

 

Mid‐Hudson 

 

Vilaj Philmont, Philmont – $225.000 (Etap 2) 

Vilaj Philmont ap fè yon Pwopozisyon pou yon zòn ki gen ladan zòn endistriyèl ki toupre Summit 

Reservoir. Objektif prensipal relans kominote a se pou kreye yon estrateji relans ki baze sou kominote a 

avèk yon konsantrasyon sou re‐itilizasyon posib zòn endistriyèl piblik pou nouvo itilizasyon tankou 

lojman, ekipman an detay, komèsyal, ak piblik tankou pak ki sou kote lak la. 

 

Konte Ulster, Konte Ulster – $202.671 (Etap 1) 

Konte Ulster ap fè yon Etid Pre‐Pwopozisyon nan konte a pou kòmanse abòde apeprè 1.500 zòn 

endistriyèl. Pwojè sa a pral: zòn ki afekte nan konsantrasyon zòn endistriyèl yo; evalye posiblite pou re‐

devlopman yo; epitou kreye priyorite pou re‐devlopman ak lòt aksyon. Kowòdinasyon Etid Pre‐

Pwopozisyon an ap fèt selon devlopman ekonomik ki la deja ak plan priyoritè zòn nan pou kwasans.  

 

Vil New York 

 

East Williamsburg Valley Industrial Development Corp. ak St. Nick's Alliance, Industrial Business Zone, 

Brooklyn – $316.980 (Etap 2) 

St. Nicks Alliance ak East Williamsburg Valley Industrial Development Corporation mete tèt ansanm pou 

fè yon Pwopozisyon pou Etap 2 pou Zòn Biznis Endistriyèl North Brooklyn ki mezire 721 ak tè. Pwojè sa a 

pral idantifye ak evalye posiblite pou re‐itilizasyon endistriyèl pwopriyete ki kontamine ak afekte yo. 

Anpil nan 15.000 djòb endistriyèl ki nan North Brooklyn nan risk kounye a akòz transfòmasyon 

rezidansyèl la. Re‐devlopman zòn endistriyèl avèk siksè kapab konsève gwo kalite djòb kategori moun k 

ap travay pou sitwayen katye a, pandan l ap elimine nuizans sou anviwònman an ak atire nouvo biznis 

endistriyèl ak ogmante sa ki la deja.  

 

South Bronx Overall Economic Development Corporation, Eastchester South Bronx – $328.511 (Etap 2) 

South Bronx Overall Economic Development Corporation ap fè yon Pwopozisyon pou yon zòn ki mezire 

apeprè 120 ak tè nan seksyon Eastchester Bronx ki gen ladan plis pase 80 zòn endistriyèl. Zòn sa a lonje 

Vil Mount Vernon ki nan Konte Westchester, ki toupre Rivyè Hutchinson, epi li gen aksè imedyat nan 

gwo wout prensipal sikilasyon machin. Objektif prensipal pou pwojè a se pou: bay jarèt pou sektè biznis 

endistriyèl ki la deja; amelyore enfrastrikti sipò yo; rezoud pwoblèm ant itilizasyon pou kay pou abite ak 

pou endistri; netwayaj sòl ak dlo anba tè ki kontamine; epitou evalye kijan yo kapab reyalize kreyasyon 

posiblite aksè nan arebò dlo a.  

 

Southwest Brooklyn Industrial Development Corporation, Red Hook Brooklyn – $106.650 (Etap 1) 

Southwest Brooklyn Industrial Development Corporation ap fè yon Etid Pre‐Pwopozisyon pou yon zòn ki 

mezire apeprè 343 ak tè ki nan Red Hook, Brooklyn, epi ki gen ladan yon gwo konsantrasyon zòn 

endistriyèl. Objektif prensipal pou relans kominote a se pou amelyore katye a sou plan ekonomik ak 

anviwònman, lè yo netwaye ak re‐devlope zòn endistriyèl yo ak zòn vid yo pou atire nouvo biznis, epitou 

pou kreye posiblite pou jwenn djòb pou sitwayen zòn nan.  

 

Long Island 

 

Ajans Devlopman Kominote Vilaj Hempstead, Franklin Street – $254.700 (Etap 2)  

Ajans Devlopman Kominote Vilaj Hempstead ap fè yon Pwopozisyon pou yon zòn ki mezire 180 ak tè ki 

genyen ladan apeprè 40 posib zòn endistriyèl ki nan anba‐lavil Hempstead toupre Franklin Street. 

Objektif prensipal relans kominote a se pou: evalye epi re‐devlope pwopriyete ki abandone yo ak 

pwopriyete yo pa itilize ase yo avèk itilizasyon apwopriye; epitou pou atire biznis k ap gen yon gwo 

enpak pozitif.  

 

### 

